ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
Ներկայացվող նախագծի անհրաժեշտությունը պայմանավորված է ««Հայաստանի Հանրապետության դատական օրենսգիրք» սահմանադրական օրենքում լրացումներ և փոփոխություններ կատարելու մասին» 2021 թվականի ապրիլի 14-ի թիվ ՀՕ-331-Ն և 2022 թվականի փետրվարի 9-ի թիվ ՀՕ-24-Ն ՀՀ սահմանադրական օրենքների համաձայն Վերաքննիչ քրեական և Վերաքննիչ քաղաքացիական դատարաններում հակակոռուպցիոն գործեր քննող դատավորների, Վճռաբեկ դատարանում նոր ձևավորվող Վարչական և Հակակոռուպցիոն պալատների դատավորների թվակազմի ավելացման արդյունքում նշված դատարանների և դատավորների աշխատակազմերի, ինչպես նաև Բարձրագույն դատական խորհրդի աշխատակազմ՝ Դատական դեպարտամենտի և Դատական կարգադրիչների ծառայության բնականոն գործունեության ապահովմամբ:
 2.Ընթացիկ իրավիճակը, խնդիրները և առաջարկվող կարգավորման բնույթը
««Հայաստանի Հանրապետության դատական օրենսգիրք» սահմանադրական օրենքում լրացումներ և փոփոխություններ կատարելու մասին» 2021 թվականի ապրիլի 14-ի թիվ ՀՕ-331-Ն սահմանադրական օրենքի համաձայն՝ ստեղծվել են Հակակոռուպցիոն և Վերաքննիչ հակակոռուպցիոն դատարանները, որոնցով կազմակերպվելու է կոռուպցիոն գործերի մասնագիտացված քննությունը, մասնագիտացված դատավորների կողմից գործերի առավել որակյալ, բազմակողմանի և արդյունավետ լուծումը՝ բարձրացնելով կոռուպցիոն գործերի դատաքննության արդյունավետությունը: Ըստ այդմ  վերաքննիչ քաղաքացիական և քրեական դատարանի դատավորների թիվը ավելացել է, յուրաքանչյուր դատարանում 6-ական դատավորով: Հակակոռուպցիոն գործերով վճռաբեկության կարգով բողոքարկման հնարավորությունը ապահովելու նպատակով ««Հայաստանի Հանրապետության դատական օրենսգիրք» սահմանադրական օրենքում լրացումներ և փոփոխություններ կատարելու մասին» 2022 թվականի փետրվարի 9-ի թիվ ՀՕ-24-Ն սահմանադրական օրենքի համաձայն՝ նախատեսվել է Վճռաբեկ դատարանում ձևավորել Հակակոռուպցիոն պալատը: Հակակոռուպցիոն պալատի դատավորների թիվը, իր հերթին, սահմանվել է 10-ը: Միաժամանակ ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքում լրացումներ և փոփոխություն կատարելու մասին» 2022 թվականի հունիսի 9-ի թիվ ՀՕ-264-Ն օրենքով նախատեսվել է, որ Վճռաբեկ դատարանի դատավորներին (այդ թվում` վճռաբեկ դատարանի նախագահին և վճռաբեկ դատարանի պալատի նախագահին) սույն օրենքով սահմանված կարգով տրվում է հավելում՝ պաշտոնային դրույքաչափի 50 տոկոսի չափով։
[bookmark: _GoBack]Վերնշյալից բացի, հատկանշական է նաև, որ մինչև 2022 թվականի փետրվարի 9-ի թիվ ՀՕ-24-Ն սահմանադրական օրենքի ընդունումը Վճռաբեկ դատարանում վարչական գործերով բողոքները քննել է Վճռաբեկ դատարանի քաղաքացիական և վարչական պալատը, այսինքն՝ վարչական գործերով բողոքների քննությունը իրականացրել են միաժամանակ  քաղաքացիական և վարչական մասնագիտացումներ ունեցող դատավորները: Սակայն, հիմք ընդունելով քաղաքացիական և վարչական գործերի տարբերությունը և դրանցով  տվյալ ոլորտում մասնագիտացված դատավորների կողմից բողոքի քննության ապահովման անհրաժեշտությունը՝ վերոնշյալ օրենքով Վճռաբեկ դատարանի վարչական և քաղաքացիական պալատները առանձնացվել են: Ըստ այդմ նախատեսվել է Վճռաբեկ դատարանի վարչական պալատի դատավորների թիվը սահմանել 5-ը, իսկ Վճռաբեկ դատարանի քաղաքացիական պալատի դատավորների թիվը՝ 7-ը: Ավելացված թվակազմով դատավորների, ավելացման արդյունքում նշված դատարանների և դատավորների աշխատակազմերի, ինչպես նաև Բարձրագույն դատական խորհրդի աշխատակազմ՝ Դատական դեպարտամենտի և Դատական կարգադրիչների ծառայության բնականոն գործունեության ապահովման նպատակով նախատեսվում է 522,744.3 հազ. դրամ ուղղել ՀՀ պետական բյուջեի «1080․ Դատական գործունեություն և իրավական պաշտպանություն» ծրագրին, որից՝ 492, 744․3 հազ․ դրամը՝ ընթացիկ ծախսերի /աշխատավարձ, կոմունալ, կապի ծառայություններ, նյութերի ձեռքբերում/ և 30,000,0 հազ․ դրամը՝ վճռաբեկ դատարանի պալատի նախագահների համար ավտոմեքենաներ ձեռքբերելու համար։ Գումարի հատկացումը նախատեսվում է իրականացնել արդարադատության ոլորտի բարեփոխումներին ուղղված Եվրոպական Միության բյուջետային աջակցության ծրագրով հատկացված միջոցների վերաբաշխմամբ, որոնք մինչև սույն նախագիծը նախատեսվել են 1228 ծրագրի «31001․ Հակակոռուպցիոն կոմիտեի շենքային պայմանների ապահովում», «31002․ Հակակոռուպցիոն դատարանի շենքային պայմանների ապահովում» և 1057 ծրագրի «11001․ Արդարադատության ոլորտում քաղաքականության, խորհրդատվության, մոնիտորինգի, գնման և աջակցության իրականացում» միջոցառումներով։Հակակոռուպցիոն կոմիտեի և դատարանի շենքերի կառուցման համար նախատեսված գումարը չի օգտագործվելու 2022 թվականին, քանի որ շենքի տեղակայման համար հատկացված Երևան քաղաքի Աջափնյակ համայնքի Սիլիկյան թաղամաս 12-րդ փողոց N 86 հասցեում գտնվող հողատարածքը դեռ պետք է հանել հանրապետական նշանակության հուշարձանների ցանկից։ Իսկ և1057 ծրագրի «11001․ Արդարադատության ոլորտում քաղաքականության, խորհրդատվության, մոնիտորինգի, գնման և աջակցության իրականացում» միջոցառմամբ նախատեսված իրավական խորհրդատվության ծառայությունները ձեռք են բերվել նախատեսվածից ցածր գնով։ Կառավարության որոշման նախագծով առաջարկվող նվազեցման արդյունքում ՀՀ պետական բյուջեի հաշվին նշված գումարի չափով ֆինանսական միջոցների վերականգնման  անհրաժեշտություն 2022թ․ չի առաջանա։
3.Ակնկալվող արդյունքը
Նախագծի ընդունման արդյունքում կապահովվի ՀՀ վճռաբեկ, վերաքննիչ քաղաքացիական և վերաքննիչ քրեական դատարանների, ինչպես նաև Բարձրագույն դատական խորհրդի աշխատակազմ՝ Դատական դեպարտամենտի և Դատական կարգադրիչների ծառայության 2022 թվականի բնականոն գործունեությունը:

4.Նախագիծը մշակող պատասխանատու մարմինը
Նախագիծը մշակվել է Հայաստանի Հանրապետության արդարադատության նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2022 թվականի պետական բյուջեի եկամուտների և ծախսերի փոփոխության չի հանգեցնի:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծը բխում է Կառավարության 2021-2026 թվականների ծրագրի «Դատաիրավական բարեփոխումներ» վերտառությամբ 5.3 կետից, որով դատաիրավական բարեփոխումների միջոցառումների շարքում բարեփոխման կարևոր ուղղություններ են հանդիսանում Հակակոռուպցիոն դատարանի կայացումը, դատարանների ծանրաբեռնվածության թեթևացումը, Կառավարության 2021-2026 թվականների միջոցառումների ծրագրի՝ Արդարադատության նախարարությանը վերապահված միջոցառումների 6.1 և 6.5 կետերից ինչպես նաև Կառվարության 2022 թվականի հուլիսի 21-ի թիվ 1133-Լ որոշմամբ հաստատված՝ Հայաստանի Հանրապետության դատական և իրավական բարեփոխումների 2022-2026 թվականների ռազմավարությունից և դրանից բխող գործողությունների ծրագրից, որի Նպատակ 4-ի ներքո սահմանված 4-րդ ռազմավարական ուղղությամբ սահմանվել է բարձր ատյաններում դատավորների աշխատավարձի և հավելավճարների բարձրացումը:

